
2009年出道的 Phil，曾在叱咤、新城等樂壇頒
獎禮贏得新人獎，但他在2014年
才憑一曲《高山低谷》迎來事業
高峰，揚威各大頒獎禮。10年過
去，歌曲的歌詞版MV至今已錄得
逾3,000萬點擊率。不過，《高》
曲之後，Phil 在樂壇只屬平穩發
展，成績未算突出。談到多年來
予人感覺是循規蹈矩的人，身在
樂壇卻欠缺鬥心，Phil對此堅拒認
同：「如果冇鬥心就唔會每晚寫
歌寫到半夜，我希望自己繼續進
步，過去曾經試過喺銀行櫃員機連100蚊
都攞唔到，所以知道箇中滋味！」

迎小生命增工作動力

2017年8月，Phil與圈中女友李靄
璣共諧連理，其後更宣布太太懷孕，二
人將在今年8月榮升父母，認真可喜可
賀。明年將四十而不惑的Phil自言一向
是未雨綢繆的人：「小朋友快將出
世，絕對係一個好好嘅推動力，未來
我更會用盡力氣去發力。」對於即將
迎來小生命，Phil一臉幸福，承認成
為新手爸爸有不少東西學習及準
備，他說：「之前一直忙工作，自
己仲未有時間上堂學湊B，但一定
會報名去學，都有問過好多朋友意
見應該點做，因為湊B方面我一定
要做『神隊友』！」

勤運動堅拒做肥叔叔

Phil 認為沒有人可以做足
100%準備，但自己無論如何
也會為當爸爸盡展所能。
提及很多人夫升呢做爸
爸後也會很快發福變
肥仔，全因吃東西要
為太太包底，KO吃
不完的補品。問到
一向身形瘦削的
Phil是否做好了由瘦
仔變肥仔的心理準
備？他回應：「我相信
未至於變肥仔，但應該好
難保持依家嘅身形，相信自
己總有方法，就算冇時間亦可以
喺屋企做運動，唔可以藉此做藉
口。」日前Phil宣布太太佗男B，他坦
言BB出生後一定會照顧BB為先。Phil直言
最重要是BB、太太都健健康康，完成手頭上的工
作，隨即會多做功課（湊B），同時也會集中精神努力賺錢養
家，更乘機搞笑呼籲：「大家有乜嘢歌想我寫儘管開聲，我好歡
迎嘅。」為賺奶粉錢也放下身段。

預告報讀湊B班

林奕匡

早年憑一曲《高山低谷》
爆紅的林奕匡（Phil），近日積
極宣傳新曲《波希米亞（沒有）
狂想曲》，這位音樂才子在歌
曲中道盡唱作人感受，受訪時
更自揭在低潮期銀行戶口接
近清零，在櫃員機連100元
也拿不出來。將在8月榮
升新手爸爸的Phil 一向
未雨綢繆，除了積極搲
撈，又聲言會抽時間報
湊B班。他說：「我
問咗好多朋友意見，
湊B方面一定要做
『神隊友』。」乘
機向愛妻李靄璣
派定心丸。
採、攝：子棠

至於工作方面，
林奕匡的新曲《波希
米亞（沒有）狂想曲》
近日面世，他天大面
子邀得前輩姜大衛

（John哥）及小演員何珀
廉參與MV演出，難得獲
寶刀未老的John哥助陣，
因此大感興奮，更讚揚這位
老前輩演技精湛，令他獲益良
多。至於新曲歌詞，Phil以自己

唱作人身份作主題，講述若然得不
到別人鼓勵，應該繼續堅持還是放

棄，但更重要的是為了什麼值得去堅持。

他感觸道：「有好多人會覺得林奕匡啲歌
比較直接，而呢首歌講述點解要堅持，並
且唔係純粹只為堅持，重點係所做嘅事情
是否值得以及有冇嗰個心去堅持。」Phil
入行十多年，已是樂壇大師兄，他坦言創
作一定有壓力：「一個人不再獲鼓勵，甚
至可能受到限制，係咪應該放棄？但要是
輕言放棄，就唔會有夢想或產生出特別嘅
事。」他明白創作路不易行：「我好認真
問自己，到底點解要咁堅持，答案係我愛
同享受音樂，若果可以同歌迷分享呢個喜
悅會有多重層次獎勵，Touch people's
heart, make people happy，一向係我做
音樂嘅兩項宗旨。」

儲奶粉錢

為追夢造音樂不停步

■林奕匡虛心
請教朋友學做
新手爸爸。

■身為唱作人的
Phil 對音樂仍

■Phil 幾忙也
要做運動，非
常有紀律。

■Phil與太太今年
二月晒BB超聲波
照公布喜訊。

■新曲MV獲John哥（右）
助陣，令Phil暖在心頭。

■林奕匡曾為日本鋼琴家西
村由紀江的演奏會任嘉賓。

